
«Қазақстан Республикасының Қылмыстық-процестік кодексіне толықтырулар енгізу туралы» 
Қазақстан Республикасы Заңының жобасына
САЛЫСТЫРМА КЕСТЕ

	2014 жылғы 4 шілдедегі Қазақстан Республикасының Қылмыстық-процестік кодексi

	1.
	[bookmark: _Hlk187766010]499-баптың екінші бөлігінің жаңа 
5-1) - тармағы 


	499-бап. Қылмыстық іс бойынша iс жүргiзудi қайта бастаудың негiздерi 
…
2. Іс жүргiзудi жаңадан ашылған мән-жайлар бойынша қайта бастаудың негiздерi мыналар болып табылады: 
…
5-1) Жоқ.
...





	499-бап. Қылмыстық іс бойынша iс жүргiзудi қайта бастаудың негiздерi 
      …
2. Іс жүргiзудi жаңадан ашылған мән-жайлар бойынша қайта бастаудың негiздерi мыналар болып табылады: 
 
5-1) сот актісінде қолданылған түсіндіруден алшақтығы бар түсіндірменің қылмыстық заңды дұрыс қолдану үшін айтарлықтай мәні болған кезде Қазақстан Республикасы Конституциялық Сотының түсіндірмеде қылмыстық іс бойынша қолданылған заңды немесе өзге де нормативтік құқықтық актіні Қазақстан Республикасының Конституциясына сәйкес келеді деп тануы;
…

























	«Қазақстан Республикасының Конституциялық Соты туралы» ҚР Конституциялық заңының (бұдан әрі – Конституциялық заң) 57-бабының 2-тармағына, 63-бабының 3 және 4-тармақтарына және 64-бабының 4-тармағына сәйкес келтіру.
Қылмыстық процесс қағидаттарының бірі істің мән-жайын жан-жақты, толық және объективті зерттеу болып табылатынын атап өткен жөн.
Бұдан басқа, қылмыстық құқық бұзушылықтардың жолын кесу, оларды бейтараптықпен, тез және толық ашу, тергеп-тексеру, оларды жасаған адамдарды әшкерелеу және қылмыстық жауаптылыққа тарту, әдiл сот талқылауы және қылмыстық заңды дұрыс қолдану, адамдарды, қоғамды және мемлекетті қылмыстық құқық бұзушылықтардан қорғау қылмыстық процестің мiндеттерi болып табылады.
Мәселен, соттың заңды дұрыс түсінбеуі әрдайым заңсыз сот актісін шығаруды білдірмейді және оны міндетті түрде қайта қарауды білдіреді, өйткені әр жағдайда сот нақты істің мән-жайларына сүйене отырып шешім қабылдайды.
Сонымен қатар, оның өтініші бойынша нормативтік құқықтық актінің түсіндірмесін нақты субъектіге қатысты нақты іс бойынша Конституциялық Сот береді.
 Баяндалғанды ескере отырып, Конституциялық Соттың нормативтік құқықтық актіге түсіндірме беруіне байланысты сот актісін қайта қарау қажеттілігі туралы шешім қабылдау кезінде әрбір нақты іс бойынша барлық мән-жайларды ескере отырып, әрбір нақты жағдайды қарау қажет.
Осыған байланысты сот қолданған және Конституциялық Соттың түсіндірмесіне қайшы келетін түсіндірме істің дұрыс шешілмеуіне әкеп соққан жағдайда, қылмыстық істер бойынша сот шешімдері қайта қаралуға тиіс деп белгілеу ұсынылады.
Бұдан басқа, Қылмыстық-процестік кодекстің 500-бабына сәйкес жаңадан ашылған мән-жайлар бойынша сот шешімдерінің өзге де түрлері, мысалы, айыптау үкімі, ақтау үкімі, істі тоқтату туралы қаулы және мүлікті соттың үкіміне дейін тәркілеу туралы қаулы қайта қаралуы мүмкін.
Норманы өзгертілген түсіндіру туралы ұсынылып отырған негіздеме жаңадан ашылған мән-жайлар бойынша қабылданған шешімді қайта қарауға себеп болуы мүмкін, ол үшін тек Қылмыстық-процестік кодекстің 499-бабының бірінші бөлігі 5) тармағын түзету қажет болады. Қылмыстық-процестік кодекс шеңберінде жаңадан ашылған мән-жайлар туралы нормалардың қолданыстағы тұжырымдарын сақтауға болады деп ұйғарамыз.
Осыған байланысты Қылмыстық-процестік кодекстің 499-бабының екінші бөлігін жаңа 5-1) тармағымен толықтыру ұсынылады.  


	2.
	[bookmark: _Hlk187766262]501-баптың төртінші бөлігінің
жаңа 
2-1)-
тармағы
	501-бап. Iс жүргiзудi қайта бастау мерзiмдерi 
…
4. Жаңа мән-жайлардың ашылған күнi болып:

2-1) жоқ.
...












	501-бап. Iс жүргiзудi қайта бастау мерзiмдерi 
...
 4. Жаңа мән-жайлардың ашылған күнi болып:

2-1) осы Кодекстің 499-бабы екінші бөлігінің 5-1) тармағында көрсетілген жағдайда – Қазақстан Республикасының Конституциялық Соты сот актісінде қолданылған түсіндіруден алшақтығы бар түсіндірменің қылмыстық заңды дұрыс қолдану үшін айтарлықтай мәні болған кезде түсіндірмеде қылмыстық іс бойынша қолданылған заңды немесе өзге де нормативтік құқықтық актіні Қазақстан Республикасының Конституциясына сәйкес келеді деп тану туралы қорытынды шешім қабылдаған күн;

	Негіздеме салыстырма кестенің №1 позициясында көрсетілген.

